


Senk Jaden. Yon Misyon.

Anrichi lavi aloske nap asire kontinyite
plant twopikal, ekosistem e eritaj kiltirel,
Vizit ou an The Kampong ede nou
amelyore avni jenerasyon
plant ak moun.



Byenveni nan yon
Sanktyé plant twopikal.

Chak plant gen yon istwa pou rakonte sou abita kote yo pouse,
sou kilti yo alimante, e sou moun ki te okipe yo. Epitou, nou se
yon sant pou rechéch e edikasyon, nou akeyi nan Kampong nan
Sant Enténasyonal pou Botanik Twopikal oswa International Center
for Tropical Botany. Nou kolabore ak Inivésite Enténasyonal Florid
la, oswa Florida International University, pou nou kontinye yon
tradisyon ki la lontan pou eksplorasyon plant pou ede amelyore lavi
nou. Pandan vwayaj ou nan jaden an, wap vin yon eksplorate plant
tou!

Wap suiv menm chemen ke eksploraté plant seléb ki te rele
David Fairchild lan te pran. Limenm ak Marian Bell, yo te etabli
kay yo nan Kampong nan. Sot nan mango rive nan zaboka, plant [i
te entwodui yo chanje agrikilti ameriken ak jaden nou yo. Ou kapab
suiv tras vwayaj David yo, dekouvri plizyé nan plant li jwenn yo,

epi enfome tét ou sou eritaj kiltirél yo. Ou ka tou vizite Fairchild-
Sweeney House. Catherine (“Kay"”) Sweeney, ki te pase tout vi li

ap pwomouvwa proteksyon plant, te achte Kampong lan nan men
Fairchild yo epi li te fé jaden an kado bay Jaden Botanik Twopikal
Nasyonal la oswa National Tropical Botanical Garden an 1984.

Pandan tout istwa sa, Sid Florid la te fé pati de té zansét Tribi
Endyen Tequesta, Calusa, e prezantman, Seminole e Miccosukee
nan Florid. Kominote endijén yo gen yon lyen solid ak plant Florid
yo. Nou rekonét relasyon sa yo e nou kiltive isit la plizye plant natif
natal ke yo apresye.

Komanse istwa pa w avék plant nan Kampong nan e angaje tét
ou pi afon avé nou. Ankouraje eksploraté plant ki kache anndan
w lan!

Konsiy Pou ltilize Gid la

Gid pou Vizité nou an la pou ede w eksplore e apresye
Kampong lan trankilman. Nou konsevwa li pou ede w chwazi
pwop eksperyans ou atraveé plant, zon e istwa nan jaden nou an.
Pandan w ap pwomennen, tanpri fé atansyon paske gen teren ki
iregilye e glise. Suiv sa panno ki afiche yo di, e pa antre nan kote
ki entedi yo.

Nan 4 paj suivan yo, wap jwenn kat Kampong nan. Premye kat
la se yon Kat Jeneral (paj 6 e 7), ki montre seksyon jaden an
ak enstalasyon yo. Chak seksyon—ki endike pa teks jon pal—
gen yon panno nan jaden an ki koresponn a seksyon an pou
plis enfomasyon. Dezyem kat la se Kat Estop pou Vizit Gide a
(paj 8 e 9) e li montre estop spesifik ak tout enfomasyon pou
vizit gide a nan Gid pou Vizite sa. Gen yon panno nan jaden
an pou chak estop vizit gide a ak yon chif ki koresponn ak chif
deskripsyon nan Gid Vizite sa.




Kampong nan doubout avek plant twopikal e li rich ak istwa.
Poun sa ede w chwazi ki kalite istwa ou ta renmen aprann
pandan vizit ou an jodiya, nou kreye de tip de estop pou vizit
gide an dapre ki sijé prensipal estop la ye.

Istwa

Estop pou Vizit Gide nan Gid sa ki gen koule
mawon konsantre sou istwa ak moun nan
Kampong nan.

Plant
Estop pou Vizit Gide nan Gid sa ki gen koule vet

konsantre sou plant nan Kampong nan.

Kat Estop

pou Vizi

Gide a

Estop pou Vizit Gide nan

Gid sa ki gen koulé mawon

konsantre sou istwa ak

moun nan Kampong nan.

1. Fairchild-Sweeney House

Fairchild- Sweeney House an te
bati an 1928, se yon temwen

de istwa enpotan Miami,

tankou kreyasyon Pak Nasyonal
Everglades, oswa Everglades
National Park. Salon an te
resevwa otrefwa kek pésonaj
remakab tankou Thomas Edison,
Henry Ford, Alexander Graham
Bell e Marjory Stoneman Douglas.
Sou lot bo kay la, bibliyotek lan
ak achiv yo kenbe piblikasyon
enpotan, tankou Curtis’s Botanical
Magazine.

Yon View byen boné nan
Fairchild-Sweeney House la
soti nan Biscayne Bay

2. Twou pou Plante

Ou kanpe anlée tet Miami Rock Ridge, yon pwojeksyon kontini
woch kalke ki kouvri anpil sifas nan Sid Florid la. Woch kalke sa te
kreye lé sediman ak resif koray te akimile pandan milyon lane le
zon lan te sibmeje anba lanmeé. Pou bati Kampong nan, Fairchild
sevi ak dinamit pou detwi woch la e pemet ke yo plante. Woch
ekspoze sa se prev ke Teren Woch Plante ak Pye Pen, oswa Pine
Rockland, se yon ekosistem ki an danje sou tout planeét la paske
yo jwenn li sélman an Florid, e yo te jwenn li isit la otrefwa.
Jodya, yo sévi ak matye oganik pou konstwi sol.

Pine yo montre nan gade sa a nan |
Kampong la soti nan 1917 te gen anpil §
chans Pine Dade County (Pinus elliottii
var. densa), yon pye bwa ra sélman

yo te jwenn nan Sid Florid

Ankouraje eksplorate plant ki kache anndan w lan!

3. Pui

Pui ke Fairchild yo te itilize, sek kounyeya. Itilizasyon eksesif dlo
pa endistri agrikol la e rezidan irben yo fin seche pui tankou sa a,
kote dlo sale fin anvayi e ranplase dlo dous ke yo te kab ekstre
isit la anvan. Anvayisman dlo sale a se yon gwo defi nan Sid Florid
la. Ou ka ede si w kontwole itilizasyon dlo w.

4. Paviyon Inivésite Miami pou Plantasyon nan Po

An 2019, etidyan nan atelye Konsepsyon/Konstriksyon Lekol
Achitekti nan Inivésite Miami, oswa University of Miami School of
Architecture Design/Build, te kreye yon Paviyon Pou Plantasyon
an Po pou pwopaje e prezéve eritaj plant. Yo kiltive plant
onemantal e plant ki enteresan pou konsévasyon. Konsepsyon
Paviyon an pran an kont estrikti e plant ki deja la yo. Kat panno a
pésyén pemét moun we Jaden an.

5. Letan Nenifa oswa Lotis

Yo rele plant ki fé pati de jan Nelumbo yo
kolektivman “Lotis.” Gwoup plant akwatik
sa gen karakteristik inik anpil: fey yo
repouse dlo de fason ekstrem, e, sa ki pi
enteresan, yo kab pwodui chalé. Yo panse
ke plant Nenifa sa yo pwodui tanperati
elve pou yo ka atire polinizate. Gen
selman de espés lotis ki egziste dapre sa
yo konnen, malgre yo pwodui kék ibrid
pou otikilti.

6. Mezon de kanpay
Barbour, oswa Barbour
Cottage

Fairchild yo te bati mezon de
kanpay sa anvan ke kay prensipal
la te fin bati. Yo te sévi avé | pou
akomode vizit regilye ke Thomas 5 4

Barbour, yon zowolog envetebre Thomas Barbour (agoch) ak
nan Harvard te konn rann, kom  David Fairchild (adwat)
zanmi David, antanke patwon li e

kom koleg syantifik. Kounyeya, nou sévi ak mezon de kanpay la
pou loje syantifik e atis ki gen renome ki vin nan Kampong nan
pou fé rechéch e bay kou.

7. Distilaté Solé oswa Sun Still

“Sun Still” sa, se Alexander Graham Bell, papa Marian Bell
Fairchild ki te kreye li. Distilaté a gen yon panno an vit ki fikse a
yon ang 30 degre, ki kaptire enéji soley la, ki fé dlo a evapore sou
vit la. Kondansasyon (dlo distile) a kouri desann sou panno an vit
la e vin ranmase nan kannal an beton ki nan baz la.

8. Chéz Oolit Chato Koray

Se Ed Leedskalnin, zanmi Fairchild yo e kreyaté Chato Koray la
oswa Coral Castle ki te konstwi e fé kado chéz sa yo ki fet ak
kalke oolit, bay David e Marian Fairchild. De 1923 a 1951, Ed te
eskilpte poukontli e an sekre plis pase 1,100 ton woch koray, e
pwosesis enkoni li an pwodui youn nan reyalizasyon ki pi misterye
nan lemonn.

Ankouraje eksplorate plant ki kache anndan w lan!

9. Biwo Dr. Eleanor Galt Simmons

Se isit ke Dr. Eleanor Galt Simmons, premye dokte fi nan Miami,
te trete kolonizate e manm kominote endijén ki viv bo isit yo.
Kom omaj a dokte sa, nou ajoute toutotou edifis nan, plant
medisinal ke yo sevi pou gerizon tradisyonel. Yo sevi ak Fwi Mirak
nan oswa miracle fruit (Synsepalum dulcificum) pou pwoblém
pasyan ki pedi gou yo paske yap fé chimyoterapi.

Yon ilistrasyon biwo Dr Eleanor Galt Simmon pa atis Wes Jurgens

10. Fwi Mirak, oswa Miracle fruit

Natif natal nan zon Iwés Afrik, fwi mirak la se yon ti abis ki pa
janm pedi fey li. Fwi li ka fé aliman ki si tankou sitwon vin gen
gou dous nan bouch, gras a molekil mirakilin nan. Yoriba yo, yon
gwoup endijén ki sot Nijerya, ap konsome fwi a depi omwen
18em syek. Lot non fwi an se grenn mirak, grenn mirakile, grenn
dous e agbayun (an Yoriba).

Non syantifik: Synsepalum dulcificum (Sapotaceae)

11. Bwa Boulét Kannon, oswa Cannonball Tree

Bwa Boulet Kannon an se yon natif natal nan Amerik Santral e di
Sid ki ka potansyelman rive depase 100 pye (30 m). Flé yo fome
sou de tij long ki sot nan twon an. Yo santi bon lannuit epi yo gen
de seksyon ki gen flé mal. Kominote natif nan Amazon yo sevi
avek kek pati nan pyebwa a pou trete doulé, ipétansyon e grip.

Non syantifik: Couroupita guianensis (Lecythidaceae)




12. Bwapen Tounavis, oswa Screw Pine

Bwapen Tounavis se youn nan pliske 700 espeés
Pandanus ki pouse ann Azi, Afrik e Oseyani. Se yon
pyebwa ki gen plizye branch e ki pa janm pedi fey li, .
avek rasin-echas ayeryen. Le li, mi, fwi an vin jonabriko ;™ >
oswa jon. Pandanus gen plizyé itilizasyon nan zon

Pasifik la e se yon plant fondasyon, oswa canoe plant - kalite

plant ki jwe yon wol esansyel nan kilti Awayen an.

Non syantifik: Pandanus utilis (Pandanaceae)

13. Kafe, oswa Coffee

Endistri mondyal kafe a baze sou de manm jan Coffea.
Coffea arabica pouse nan zon vejetasyon anba gwo
pyebwa yo, se yon natif natal Etyopi, li reprezante
apepré 60-80% pwodiksyon mondyal kafe; C. canephora
natif natal Afrik santral e lwés sib-Sahara. Aktivite _
imen e chanjman klimatik menase touléde espes sa yo.

Non syantifik: Coffea arabica ak Coffea canephora (Rubiaceae)

14. Mangoustan Bonbon Sitwon, oswa Madruno

Pyebwa sa rele tou charichuela, madrono e lemon drop
mangosteen. Li natif natal nan foré twopikal imid nan Amerik
Santral e di Sid. Fwi an sanble yon sitwon deseche. Anndan
fwi a wap jwen yon che blanch e ki plen ji ke yo konpare avek
bonbon babpapa sitwone. Yo sevi ak seten pati nan pyebwa a
pou trete lezyon e |ot blesi. Yo sévi ak bwa a pou fé méb e nan
konstriksyon.

Non syantifik: Garcinia madruno (Clusiaceae)

15. Mapou, oswa Kapok

Mapou ke yo rele tou Ceiba, se yon natif natal Amerik Santral,
Karayib e no Amerik di Sid. Pyebwa a kab rive jouk 240 pye (73
m) e flé li yo bay abéy ak chovsourit yon sous nekta e polenn.
Kapsil ki gen grenn yo bay yon fib ki sanble ak koton. Popilasyon
endijén toupatou nan Amerik Twopikal sévi anpil ak fib sa.

Non syantifik: Ceiba pentandra (Malvaceae)

16. Foujé Nich Zwazo, oswa Bird’s nest fern

Fouje Nich Zwazo a pouse tankou yon epifit (ki pouse anle) oswa
plant terés ann Afrik twopikal, tanpere e Azi twopikal e Ostralazi.
Fey yo senp, san tij e yo enbrike pou fome yon wozet. Lé fey yo
mouri, yo kode epi yo vin mawon, sa ki bay plant lan yon aparans
nich zwazo. Plant sa yo sévi nan medsin tradisyonel pou trete
asm, blesi e doulé akouchman.

Non syantifik: Asplenium nidus (Aspleniaceae)




Ankouraje eksplorate plant ki kache anndan w lan!

17. Figye Endyen, oswa Fairchild’s fig

Figye sa natif natal Azi Sidés ak Zil Pasifik yo e li kab pouse jiska
148 pye (45 m) wote. Nan séten ka, grenn yo jémen nan tet
pyebwa yo e voye rasin desann jiskaté nan foré a. Flé | yo polinize
pa geép e tij li yo sévi pou fe poto pou kloti. Nou rele li “figye
mariaj”, oswa the wedding fig; paske pyebwa sa te temwen
plizyé maryaj, pa egzanp, maryaj pitit fi Fairchild la.

Non syantifik: Ficus subcordata (Moraceae)

18. Gwozeéy, oswa Bignay

Natif natal nan Sidés Azi, Gwozey
(Antidesma bunius) se yon pyebwa

ki pa janm pedi fey li e ki kab rive
jiska 98 pye (30 m) wote. Ann oton, li
pwodui fwi wouj-nwa ki gen yon gou
asid le yo manje li kri, men dous le |
kuit; sepandan, yon moun sou chak 20
moun gen yon jen resesif ki lakoz yo
jwenn gou fwi sa anmé olyede dous.

Non syantifik: Antidesma bunius
(Phyllanthaceae)

S

=

19. Sapot jon, oswa Canistel

Yo rele | tou egg fruit, zapote amarillo e buah kuning telur (“fwi
jonze") nan lang Sidés Azi. Pyebwa sa natif natal nan sid Meksik
e Amerik Santral. Pyebwa a ka rive jiska 20-25 pye (6-7 m) wote.
Yo ka manje fwi an kri e li gen yon konsistans ki sanble yon jonze,
oubyen yo ka ajoute | nan pire fwi, oswa yo ka sévi ave | pou fe
konfiti ak farin.

Non syantifik: Pouteria campechiana (Sapotaceae)

20. Kakawo, oswa Cacao

Kakawo se yon plant ki bay chokola. Se yon ti pyebwa ki pa
janm pedi fey li, ki ka pouse jiska 40 pye (12 m). Li natif natal
nan Meksik, Amerik Santral desann jiska basen Amazon lan. Nan
Mezoamerik nan epok anvan Kristof Kolon, Azték yo te sevi ak
fev kakawo kom lajan; yo te sévi ak yon bwason ki sanble ak
chokola cho nan seremoni yo.

Non syantifik: Theobroma cacao (Malvaceae)




21. Labapen, oswa Breadnut tree

Labapen natif natal nan Sant e Sid Meksik, Amerik Santral,
Karayib e basen Amazon lan. Li ka rive jouk 150 pye (45 m) wote,
chak pye labapen ka produi jiska 400 liv fwi pa an. Labapen an fé
flé nan diferan peryod pandan ane a, dapré kote lap pouse; pa
nou an, ke David Fairchild te entwodui an 1946, li fleri an oton-
ive.

Non syantifik: Brosimum alicastrum (Moraceae)

22. Vaniy, oswa Vanilla

Genyen anviwon 110 okide vaniy, ikonpri
4 natif natal an Florid. Okide vaniy yo ka
terés, epifit, oswa emi-epifit. Plant sa yo
ki tankou lyann, pouse sou anwo apatide
tet kote pwen kwasans lan ye. Aloske
pifo okide vaniy yo gen fey vet koryas,
gen kek ki pa gen fey. Yo sévi anpil ak
gou e awom vaniy lan nan endistri manje,
bwason e pwodui pou bote.

Non syantifik: Vanilla planifolia ak
Vanilla pompona (Orchidaceae)

23. Tamaren, oswa Tamarind

Tamaren se yon natif natal nan Afrik
twopikal e li kab pouse jiska 80 pye
(24 m). Li pwodui gous ki gen grenn
mawon ki kouvri ak yon che epe

ke yo itilize nan ji ak kom pat nan
keri, pikliz dous e siwo. An medsin
tradisyonel, yo itilize | pou trete lafyev
e demanjezon. Yo sévi ak bwa a pou
bati méb, bato e obje dekoratif.

Non syantifik: Tamarindus indica
(Fabaceae)

24. Mi Sovaj Ameriken, oswa American Beautyberry

Mi Sovaj Ameriken an se yon natif natal
nan sid Etazini, Meksik e kek zil nan Karayib
la. Fwi yo ke yo rele “be"”, jeneralman se
zwazo ki manje yo, kwake moun ka manje
yo tou si se yon ti kantite. Yo itilize yo pou
fe diven ak jele. Plant lan gen yon sibstans
ki rele callicarpenal ki repouse moustik. Se
yon plant natif natal enteresan ki
pouse fasil nan Florid e ki se yon
bon plant pou mete nan jaden w.

Non syantifik: Callicarpa
americana (Lamiaceae)

25. Rezen Lanmé, oswa Seagrape

Plant sa a ke yo rele tou baygrape, se yon natif natal toupatou
nan Amerik twopikal e Karayib la. Yo jwenn Rezen Lanmé a sou
plaj kote li sevi pou estabilize rivaj sab plaj yo. Li ka pouse jiska
35-50 pye (10-15 m), e fle li yo pouse separeman sou plant mal e
plant femel. Yo ka manje fwi yo kri oswa kom jele ak diven.

Non syantifik: Coccoloba uvifera (Polygonaceae)

26. Asoka, oswa Saraca

Plant sa ke yo rele tou ashoka, se yon natif
natal nan peyi Lend. Ti pyebwa sa ki pa janm(’ S
pedi fey li pouse anviwon jiska 30 pye (9 m) ;
e li gen fey vet fonse. Flé yo santi bon, yo
jonabriko oubyen jon-jonabriko e yo pouse
direkteman sou twon pyebwa a. Yo di konsa
yo ka sevi ak ekos la pou trete seyman
entén. Se yon pyebwa sakre nan peyi Lend,
e yo ka jwenn li bokot tanp yo.

Non syantifik: Saraca indica (Fabaceae)

27. Latanye, oswa Corypha palm

Espeés sa a ki andemik nan fore sek nan Sidés Azi e nan Sid
Lachin, li ka pouse jiska preske 20 pye (6 m) wote e li ka pran
menm 40-60 lane pou li rive nan estad matirite repwodiktif i.
Deke li fin fleri, plant lan mouri. Yo sévi ak fib ki sot nan tij ak fey
yo pou fé kod e vwal bato.

Non syantifik: Corypha lecomtei (Arecaceae)

28. Kapok, oswa Silk Floss
Tree

Natif natal nan kek pati Amerik
di Sid, plant sa pouse rapid e li
ka rive jiska 80 pye (24 m) le [i
jwenn dlo ann abondans. Pyebwa
sa pwodui gwo flé ki sanble

ak choublak. Yo sevi ak fib li ki
sanble yon “swa” kom ranbouraj,
e bwa a sévi pou fe kannot,
papye ak pilp bwa. Pyebwa sa an patikilye te grefe nan yon
eksperimantasyon syantifik otikiltirel

Non syantifik: Ceiba speciosa (Malvaceae)

29. Sapotiy, oswa Sapodilla

Pyebwa sa pa janm pedi fey li e li

viv lontan. Se yon natif natal nan
Amerik Santral et la Karayib e [i
pouse jiska 66 pye (20 m). Istorikman,
yo te ekstre lateks pyebwa sa pou
pwodiksyon chiklet jiska fen lane
1940 yo. Yo rele fwi a tou nispero. Yo
manije | kri e li gen yon gou dous ki
sanble kanél.

Non syantifik: Manilkara zapota
(Sapotaceae)

30. Espalye, oswa Espalier

Espalye se yon teknik otikilti ke yo itilize pou drese plant ki gen
branch bwa di pou aprann yo pouse plat sou yon mi, yon kloti,
oswa yon treyi. Anpil fwa, yo taye branch yo e yo mare yo pou
yo sa pouse selon yon desen fomel espesifik. Plant ki gen bwa di
yo ki gen branch fleksib e long ki fleri e pwodui fwi, se kandida
ideyal pou kalite detay dekoratif sa a. Se yon travay atistik ki
ideyal pou plant kap pouse nan ti jaden tou piti oswa nan espas
etwat.

31. Bwa Ansan, oswa Frankincense

Natif natal nan Somali, Oman e Yemen, plant sa ka pouse jiska
6-26 pye (2-8 m). Yo te fe komeés ak rezin sech awomatik lan
atrave rejyon an pandan plizye milye lane e se yon rezin ki
enpotan nan plizye relijyon epi nan medsin tradisyonel; Rechech
medikal modén ap dekouvri nouvo itilizasyon pou sibstans ansyen
sa a. Bwa Ansan sa se yon kouzen pwoch pyebwa natif natal nou
an ki rele Bursera simaruba, oswa gumbo limbo, oswa Gomye.

Non syantifik: Boswellia sacra (Burseraceae)

32. llan-llan, oswa Ylang-ylang »r oA
Pye ilan-ilan an se yon natif natal nan 4
Sides Azi e Filipin, kote yo bay anpil »

valé a fle | yo ki santi bon anpil. Fle yo , &

on ti jan vet, yo pouse sou branch wo yo

e yo kache pami fey yo. Flé yo gen petal

ki long, e an fom band etwat, epi jeneralman

ou ka pran sant yo anvan ou we yo. Odé ekstraodiné sa se yon
engredyan nan fomil pou pafen Chanel No. 5.

Non syantifik: Cananga odorata (Annonaceae)

33. Karanbol, oswa Star fruit

Pyebwa sa ke yo rele tou carambola, se yon
natif natal nan Sides Azi e li ka pouse jiska 30
pye wote (9 m). Le li mi, fwi a jon, avék yon
konsistans kroustiyan. Fwi yo an fom etwal e ou
koupe yo an lajé. Yo manje fwi an kri oswa yo fé
ji, konpot e ragou ave li, Catherine Sweeney te
itilize li nan salad.

Non syantifik: Averrhoa carambola (Oxalidaceae)

34. Chadék, oswa Pomelo

Fairchild te etabli yon koleksyon varyete agrim nan Kampong
nan, anpati atrave yon kolaborasyon avek yon bon zanmi |,
Walter Tennyson Swingle, ki te travay ave | pou fé rechech nan
Depatman Agrikilti Ameriken, oswa USDA. Chadeék lan se yon
natif natal nan Sidés Azi, li gen yon fwi ki gou anpil e

ki gen yon po epe. Se youn nan paran ki te kreye

panplemous lan.

Non syantifik: Citrus maxima (Rutaceae)

35. Palmye Boukannye, oswa
Buccaneer Palm

Plant sa ke yo rele tou Florida cherry-
palm, se yon natif natal Sidés Etazini,
les Meksik e la Karayib. Palmye sa

an vwa de disparisyon de fason kritik
an Florid, e nan lemonn antye, Inyon
Entenasyonal pou Konsévasyon Lanati
(IUCN) konsidere yo kom vilnerab.
Palmye mayifik sa yo ka pouse jiska
25 pye (8 m) wote. Yo konseye pou w
achte plant sa a selman nan pepinyé ki
vann plant natif natal yo.

Non syantifik: Pseudophoenix sargentii
(Arecaceae)

36. Rezen brezilyen, oswa Jaboticaba

Pyebwa sa ki pa janm pedi fey li, rele tou Brazilian grapetree, li
natif natal nan Brezil. Fwi yo pouse dirékteman sou twon an e li
gen yon gou tankou varyete rezen miskadin, oswa muscadine. Po
fwi an epe e li nwa-vyolét e che a blan oubyen woz fonse. Yo kab
fe konfiti, ji e diven ak fwi yo. Yo sevi ak plant sa pou fé bonzay
paske li pouse lantman.

Non syantifik: Plinia cauliflora (Myrtaceae)

Nou se

National Tropical Botanical Garden

Annou kiltive pou yon
avni ki miyo

Nou travay nan senk jaden botanik, rezev
e sant rechech nan Hawai'i e Florid pou
nou sove plant twopikal yo e tousa yo pote
ave yo. Nou fe sa atravé yon apwoch ki
rele konsevasyon byokiltirel, ki vle di, krité
tankou konesans Endijen, valé kiltirel e Konsévasyon
patisipasyon kominoté gide mach nou pou Byokiltirel
nou ale annavan sou chemen an.

Depi 1964, nou pouse limit pou plant
twopikal yo: sot depi nan grenpe sou
faléz oseyan ki pi wo nan lemonn yo, rive
nan inovasyon ak teknoloji dwonn. Jaden
ak rezév nou yo se sanktyé pou de milye
de plant ki ra. Nou se yon ekip syantifik,
otikilte, edikate, gadyen tradisyon kiltirel,
e moun ki renmen plant —e oumenm
tou ou ka fé pati de ekip lan! Nou se yon
oganizasyon a bi non likratif ki apwouve
pa Kongre sou denominasyon 501(c)(3) e
nou depann de kontribisyon charitab nou
resevwa nan men senpatizan tankou w.

Senk jaden nou yo £ :
Hawai'i Florid Restorasydn
¢ Ekosistéem

Aprann plis aveé nou sou
ntbg.org/support



ansanm po

demen ka mi
) N

$25 Manm Dekouveét

Dekouvri kijan nou gen koneksyon solid
ke nou pataje avék plant twopikal yo e vin
jwenn nou nan misyon nou pou sove yo.
Wa resevwa magazin NTBG nou an, wa vin
manm kominote moun ki renmen plant nou
an, e wa kontribye pou nou gen yon enpak
pou ane an. Ou rete nan zon lan oubyen

ou vin rann vizit souvan? Kotizasyon a nivo
siperyé yo bay admisyon gratis, akse a
aktivite oganize yo e rabé nan Kampong nan
e nan tout jaden nou yo!

Vin yon manm sou

ntbg.org/discovery
oubyen pale ak yon
manm ekip la jodiya



